
 К ОПУБЛИКОВАНИЮ
КОМИ РЕСПУБЛИКАСА ВЕСЬКÖДЛАН КОТЫРЛӦН 
ШУӦМ
“1941-1945 воясся Айму вӧсна Ыджыд тышын Ыджыд Вермӧм лун  пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь” Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ вежсьӧмъяс пыртӧм йылысь
        Коми Республикаса Веськӧдлан котыр шуис:
1. Пыртны “1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь” Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2020 вося косму тӧлысь 2 лун
152 №
Коми Республикаса Веськӧдлан котырлӧн
2020 во косму тӧлысь 2 лунся 152 №-а шуӧм дорӧ
СОДТӦД
“1941-1945 воясся Айму вӧсна Ыджыд тышын Ыджыд Вермӧм лун  пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь” Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ пыртӧм
ВЕЖСЬӦМЪЯС
“1941-1945 воясся Айму вӧсна Ыджыд тышын Ыджыд Вермӧм лун  пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь” Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмын:
1) 1 пунктӧ содтыны татшӧм сюрӧса абзац:
“Тайӧ пунктса 1 да 2 пунктувъясын индӧм йӧзлы 2020 воӧ  республиканскӧй сьӧм мынтӧмыс сетсьӧ 5 000 шайт мындаын.”;
2) 1941-1945 воясся Айму вӧсна Ыджыд тышын Ыджыд Вермӧм лун  пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалан мера сетан пӧрадокын да условиеясын, мый вынсьӧдӧма шуӧмӧн (содтӧд):
а) 1 пунктын “оланін серти” кывъяс бӧрын содтыны “(овланін серти)” кывъяс;
б) 2 пунктӧ содтыны татшӧм сюрӧса абзац:
“Тайӧ пунктса “а” да “б” пунктувъясын индӧм йӧзлы 2020 воӧ республиканскӧй сьӧм мынтӧмыс сетсьӧ 5 000 шайт мындаын.”;
в) 3 пунктын “оланін серти” кывъяс бӧрын содтыны “(овланін серти)” кывъяс;
г) 4 пунктса медводдза абзац гижны тадзи:
“4. Сы могысь, медым босьтны республиканскӧй сьӧм мынтӧмсӧ, гражданин либӧ морт, коді лоӧ сійӧс Россия Федерацияса оланпастэчас серти петкӧдлысьӧн, (водзӧ – шыӧдчысь) сетӧ оланін либӧ овланін серти канму услугаяс сетан шӧринӧ либӧ канму да муниципальнӧй услугаяс сетан уна мога шӧринӧ, коді меститчӧ Коми Республика мутасын (водзӧ – УМШ), татшӧм документъяс:”;
д) 41 пунктын:
1 пунктулӧ содтыны “, либӧ овланін серти пасйысьӧмсӧ эскӧдысь документ” кывъяс;
2-3 пунктувъяс гижны тадзи:
“2) гражданинлӧн воддза оланін либӧ овланін серти республиканскӧй сьӧм мынтӧмсӧ мынтӧм (мынтытӧм) йылысь справка, кутшӧмӧс сетӧ гражданинлӧн воддза оланін либӧ овланін серти канму услугаяс сетан шӧрин (сетӧны сэк, кор вежсьӧ Коми Республика мутасын гражданинлӧн оланін либӧ овланін);
3) торъя (персонифицируйтӧм) учёт нуӧдан системаын пасйысьӧмсӧ эскӧдысь тӧдмӧгъяс.”;
е) 9 пункт гижны тадзи:
“9. Республиканскӧй сьӧм мынтӧмсӧ сетӧм (сетӧмын ӧткажитӧм) йылысь помшуӧм примитан лунсянь 5 уджалан лун чӧжӧн канму услугаяс сетан шӧрин юӧртӧ шыӧдчысьлы примитӧм помшуӧм йылысь заявлениеын индӧм ногӧн, тайӧ пунктса мӧд абзацын индӧм случай кындзи. Сэк, кор примитӧма республиканскӧй сьӧм мынтӧмсӧ сетӧмын ӧткажитӧм йылысь помшуӧм, индӧны подувъяссӧ, кутшӧмъяс серти вӧлі примитӧма татшӧм помшуӧмсӧ.
Сэк, кор шыӧдчысь бӧрйӧма примитӧм помшуӧм йылысь юӧртанногсӧ  канму услугаяс сетан шӧринӧ либӧ УМШ-ӧ веськыда шыӧдчӧмӧн, тайӧ Пӧрадоклӧн да условиеяслӧн 7 пунктын индӧм кадколаст кольӧм бӧрын канму услугаяс сетан шӧрин либӧ УМШ юӧртӧ шыӧдчысьлы примитӧм помшуӧм йылысь канму услугаяс сетан шӧринӧ либӧ УМШ-ӧ лӧсялӧмӧн сылӧн веськыда шыӧдчан лунӧ. 
Сэк, кор шыӧдчысь бӧрйӧма примитӧм помшуӧм йылысь юӧртанногсӧ УМШ-ӧ веськыда шыӧдчӧмӧн, канму услугаяс сетан шӧрин сетӧ (ыстӧ) УМШ-ӧ шыӧдчысьлы примитӧм помшуӧм йылысь юӧртӧм вылӧ колана документъяссӧ УМШ да Коми Республикаса удж, уджӧн могмӧдан да социальнӧя доръян министерство костын ӧтув уджалӧм йылысь артмӧдчӧм серти.”.

